ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2016 թ. N ____-Ա
ԳՈՒՅՔ  ՆՎԻՐԱԲԵՐԵԼՈՒ  ՄԱՍԻՆ
          Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածը և  Հայաստանի Հանրապետության կառավարության 2014 թվականի մարտի 13-ի N  320-Ա որոշման 11-րդ կետը` Հայաստանի Հանրապետության կառավարությունը  ո ր ո շ ու մ է.

1. Հայաստանի Հանրապետության սեփականություն հանդիսացող Երևան քաղաքի Բագրատունյաց 23/3 հասցեում գտնվող 24 998 000 դրամ գնահատված արժեքով 308.9 քառ. մետր ընդհանուր մակերեսով անշարժ գույքը և դրա սպասարկման համար անհրաժեշտ 494.85 քառ. մետր մակերեսով հողամասը և Բագրատունյաց 23/4 հասցեում գտնվող 337 350 000 դրամ գնահատված արժեքով 3134,15 քառ. մետր մակերեսով շենքը և դրա զբա​ղեցրած ու սպա​սարկման համար անհրաժեշտ` 0.208041 հեկտար հողամասը նվիրաբերել «Քվանտ» ուսումնագիտական արտադրական կոոպերատիվին /այսուհետ՝ Կազմակերպություն/ /գտնվելու վայրը՝ ք.Երևան, Բագրատունյաց 23/2/՝ բացառապես հանրակրթական նպատակներով օգտագործելու պայմանով: 

2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 
1) սույն որոշումն ուժի մեջ մտնելուց հետո երկամսյա ժամկետում, Կազմակերպության հետ կնքել 2014 թվականի հունիսի 18-ին կնքված N 47/0014 ոչ բնակելի տարածքի անհատույց օգտագործման մասին պայմանագիրը լուծելու մասին համաձայնագիր՝ սահմանելով, որ համաձայնագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին,
2) սույն կետի 1-ին ենթակետում նշված աշխատանքների ավարտից հետո, եռամսյա ժամկետում, Կազմակերպության հետ համատեղ իրականացնել սույն որոշման 1-ին կետում նշված գույքի հանձնման-ընդունման աշխատանքները և նվիրաբերության պայմանագրի կնքումը՝ դրանում նախատեսելով, որ պայմանագրի նոտարական վավերացման և պայմանագից ծագող գույքային իրավունքի պետական գրանցման հետ կապված ծախսերը ենթակա են իրականացման Կազմակերպության միջոցների հաշվին: 
ՏԵՂԵԿԱՆՔ

«ԳՈՒՅՔ ՆՎԻՐԱԲԵՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Քվանտ>> ուսումնագիտական արտադրական կոոպերատիվը Հայաստանի Հանրապետության առաջին փորձարարական ոչ պետական դպրոցն է, որը 2011 թվականից ստացել է Միջազգային բակալավրիատի (ՄԲ) «Դիպլոմա» ծրագրի իրականացման թույլտվություն: «Քվանտ» վարժարանը ոչ միայն Հայաստանի առաջատար դպրոցներից մեկն է, այլև հանրակրթության ոլորտում միջազգային ճանաչում ունեցող նորարարական-գիտական կենտրոն, որի մի շարք մշակումներ արդեն ներդրվել են հանրակրթության ոլորտում: Վարժարանի շրջանավարտները ստանում են պետական ատեստատ, իսկ ՄԲ ծրագրով սովորողները նաև ՄԲ դիպլոմ, որը հիմք է հանդիսանում առանց ընդունելության քննությունների աշխարհի բազմաթիվ առաջատար համալսարաններ ընդունվելու համար:

Համաձայն ՀՀ կառավարության 2014 թվականի մարտի 13-ի թիվ 320-Ա որոշման Երևան քաղաքի Բագրատունյաց 23/3 հասցեում գտնվող 308.9 քառ. մետր ընդհանուր մակերեսով անշարժ գույքը և դրա սպասարկման համար անհրաժեշտ 494.85 քառ. մետր մակերեսով հողամասը և Բագրատունյաց 23/4 հասցեում գտնվող 2859.52 քառ. մետր մակերեսով շենքը և դրա զբա​ղեցրած ու սպա​սարկման համար անհրաժեշտ 0.208041 հա հողամասն անհատույց օգտագործման իրավունքով տրամադրվել են «Քվանտ» ուսումնագիտա​կան արտադրական կոո​պե​րատիվին՝ պայմանով, որ կազմակերպության կողմից ստանձնած 39 մլն. դրամի ներդրումները երեք տարվա ընթացքում կատարելուց հետո ՀՀ կառավարությանն առընթեր պետական գույքի կառավարման վարչության կողմից առաջարկություն ներկայացվի ՀՀ կառավարություն՝ նշված անշարժ գույքը «Քվանտ» ուսումնագիտա​կան արտադրական կոո​պե​րատիվին ՀՀ կառավարության 10.07.2013թ. թիվ 805-Ն որոշմամբ սահմանված կարգով նվիրաբերելու վերաբերյալ:

Հաշվի առնելով, որ <<Քվանտ>> ուսումնագիտական արտադրական կոոպերատիվի կողմից ամբողջությամբ կատարվել են ՀՀ կառավարության 13.03.2014թ. թիվ 320-Ա որոշմամբ ստանձնած ներդրումները /նախատեսված 39 մլն. դրամի փոխարեն կատարվել է ավելի քան 200 մլն. դրամի ներդրում/, ինչպես նաև հիմք ընդունելով ՀՀ կրթության և գիտության նախարարության կողմից Վարչություն ներկայացրած տեղեկատվությունը, համաձայն որի <<Քվանտ>> ուսումնագիտական արտադրական կոոպերատիվը համապատասխանում է ՀՀ կառավարության 10.07.2013թ. թիվ 805-Ն որոշման 8-րդ կետի 1-ին ենթակետի պահանջներին և այն, որ ընկերությունը պարտավորվել է նվիրաբերվող տարածքում երեք տարվա ընթացքում կատարել ևս 15.5 մլն դրամի ներդրումներ, ՀՀ կառավարությանն առընթեր պետական գույքի կառավարման վարչությունն առաջնորդվելով ՀՀ կառավարության 13.03.2014թ. թիվ 320-Ա որոշման 11-րդ կետով՝ մշակել է «Գույք նվիրաբերելու մասին» ՀՀ կառավարության որոշման նախագիծը:


Միաժամանակ հարկ է նշել, որ «Քվանտ» ուսումնագիտական արտադրական արտադրական կոոպերատիվի կողմից Երևան քաղաքի Բագրատունյաց փող. 23/4 հասցեում գտնվող շենքի շինվերանորոգման աշխատանքների ավարտից հետո կատարվել է նոր չափագրում, որի  արդյունքում շենքի մակերեսը կազմել է 3134.15 քառ.մետր /մակերեսն ավելացել է 274.63 քառ.մետրով/:
ՏԵՂԵԿԱՆՔ

«Գույք նվիրաբերելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        23.03.2016թ.                               թիվ  01/83-5/10492-16

ՀՀ կառավարությանն առընթեր անշարժ գույքի կադաստրի պետական կոմիտե

23.03.2016թ.

թիվ  ՄՍ/1580-16 
ՀՀ կրթության և գիտության նախարարություն

01.04.2016թ.

թիվ 01/12.2//3140-16 

ՀՀ արդարադատության նախարարություն

22.04.2016թ.

թիվ  02/14/4783-16
	1. Առաջարկվել է.

   ա/ Որոշման նախագծի և ՀՀ կառավարության 13.03.2014թ. թիվ 320-Ա որոշման 7-րդ կետում  նշված մակերեսների անհամապատասխանության հետևանքով փոփոխություն կատարել   նաև ՀՀ կառավարության 13.03.2014թ. թիվ 320-Ա որոշման 7-րդ կետում`  փոփոխելով Բագրատունյաց 23/4 հասցեում գտնվող շենքի մակերեսի չափը:

      բ/ Որոշման նախագիծը համապատասխանեցնել ՀՀ կառավարության 2013թ. հուլիսի 10-ի N 805-Ն որոշման 1-ին կետով հաստատված կարգի 12-րդ կետի պահանջներին, մասնավորապես՝ Նախագծում նախատեսել կազմակերպությանը նվիրաբերվող անշարժ գույքի գնահատված արժեքը և նվիրաբերության պայմանը:

1. Առաջարկվել է Որոշման Նախագծի 1-ին կետում գտնվելու վայրի ք.Երևան, Բագրատունյաց 23 հասցեն ուղղել` նշելով ք.Երևան, Բագրատունյաց փողոց 23/2 (գույքի նկատմամբ իրավունքների պետական գրանցման 12.06.2014թ. N 12062014-01-0169 վկայական):
1. Որոշման նախագծի վերաբերյալ առաջարկություններ  և առարկություններ չկան:
1. Որոշման նախագիծը համապատասխանում է Հայաստանի Հանրապետության օրենսդրությանը:


	Չի ընդունվել, քանի որ  Երևան քաղաքի Բագրատունյաց 23/4 հասցեում գտնվող անշարժ գույքի մակերեսների տարբերությունն առաջացել է ՀՀ  կառավարության 13.03.2014թ. թիվ 320-Ա որոշման հիման վրա <Քվանտ> ուսումնագիտական արտադրական կոոպերատիվի կողմից իրականացված ներդրումների արդյունքում
Ընդունվել է մասամբ, քանի որ Որոշման նախագծի 1-ին կետով արդեն իսկ նախատեսված է եղել, որ անշարժ գույքը <Քվանտ> ուսումնագիտական արտադրական կոոպերատիվին է նվիրաբերվում  <բացառապես հանրակրթական նպատակներով օգտագործելու նպատակով>:

Ընդունվել է


	Նախագծի 1-ին կետում նշվել է անշարժ գույքի գնահատված արժեքը:

Նախագծում  կատարվել է համապատասխան փոփոխություն:



